
У краіне разгортваецца кам-
панія выбараў у ніжнюю 
палату парлямэнту, пры-

значаных на 28 верасьня. За рэ-
гіст равана 423 
ініцыятыўныя 
групы грамад-
зян па зборы 
подпісаў за вы-
лучэньне кан-
дыдатаў (было 
пададзена 454 
заяўкі).

Назіральнікі 
адзначаюць 
а д н о с н а  н е -
вялікі працэнт 
адмоваў у рэгістрацыі групаў і 
тую акалічнасьць, што каля 40% 
зарэгістраваных групаў — апа-
зыцыйныя. Гэта ёсьць сымпто-
мам, што кіраўніцтва краіны хоча 
ўнікнуць залішняй жорсткасьці да 
палітычных апанэнтаў, каб дамаг-
чыся ад Захаду прызнаньня, хай 
сабе і з агаворкамі, вынікаў гэтых 
выбараў.

Разам з тым, са словаў незалеж-
ных аналітыкаў, улады ўжываюць 
гэтак званую тактыку дробнага 
фолу. На актывістаў кампаніі зь 

ліку апазыцыі ціснуць па месцы 
працы, некаторых выклікаюць на 
гутаркі ў КДБ. На кватэрах чыняць 
ператрусы, у тым ліку пад маркай 

расьсьледавань-
ня нашу мелай 
справы аб вы-
буху ў Менску 4 
ліпеня.

Брудныя м э-
тады напоўніцу 
зьведала прад-
стаўніца Бела-
рускай сацыял-
дэмакратыч най 
п а р т ы і  І р ы н а 
Вэштарт са Смур-

гоняў, якая зарэгістравала сваю 
ініцыятыўную групу ў акрузе № 59: 
у яе кватэры выбілі шыбы, зламалі 
замок, дзьверы запэцкалі чорнай 
фарбай, а нумар яе мабільнага тэ-
лефону зьмясьцілі на сайце з пра-
пановай інтымных паслугаў.

Аналітыкі адзначаюць, што да-
заванае ўлучэньне прадстаўнікоў 
апазыцыі ў выбарчыя камісіі і фар-
мальнае захоўваньне роўнасьці ў 
наданьні мікраскапічных квотаў 
этэру ды газэтнай плошчы яшчэ ня 
значыць паўнавартасных выбараў.

На праўладных вылучэнцаў 
па-ранейшаму працуе магу т-
ны адміністрацыйны рэсурс, а 
палітычная апазыцыя ды грамад-
зянская супольнасьць зьнясіленыя 
ў выніку шматгадовага перасьледу. 
У краіне па-ранейшаму няма пад-
ставовых умоваў для канкурэнтнай 
палітыкі, у тым ліку свабоды СМІ.

На гэтым тле прадстаўнікі неза-
лежнай супольнасьці выказваюць 
занепакоенасьць з сымптомаў таго, 
што частка эўрапейскага палітыч-
нага бамонду нібыта гатовая па-
весьціся на прынаду квазілібэ-
ралізацыі электаральнага працэсу 
ў Беларусі.

Між тым беларускія улады, па 
вялікім рахунку, пакуль што ў 
стане трымаць пад кантролем як 
палітычную, так і эканамічную сы-
туацыю. Эканамічныя вынікі пер-
шага паўгодзьдзя выглядаюць няб-
лага. Так, рост ВУП склаў 10,4%.

Разам з тым, ва ўрадзе непакояц-
ца, што Расея можа рэзка ўзьняць 
цэны на энэрганосьбіты. Пачалася 
распрацоўка гэтак званага пэ-
сымістычнага варыянту бюджэ-
ту-2009. У разьлікі закладаец-
ца цана $200 за 1 000 кубамэтраў 

расейскага газу (ранейшы варыянт 
грунтаваўся на цане $140).

Першы намесьнік прэм’ер-
міністра Уладзімер Сямашка 
лічыць, што ва ўмовах росту цэ-
наў на энэрганосьбіты захаваць 
стабільнасьць эканомікі дапамо-
жа высокі ўзровень рэнтабэль-
насьці беларускіх прадпрыемст-
ваў. Паводле вынікаў студзеня — 
траўня рэнтабэльнасьць прадук-
цыі, працаў ды паслугаў у краіне 
склала 17,8% пры прагнозе 13%.

Адзін з разьлікаў беларускага 
ўраду палягае на пэрспэктыве на-
рошчваньня харчовага экспарту.

25 ліпеня з удзелам прэзыдэнта ў 
Берасьцейскай вобласьці прайшла 
нарада, прысьвеча-
ная хадзе выканань-
ня Дзяржаўнай пра-
грамы адраджэньня 
і развіцьця вёскі на 
2005—2010 гады.

П а в од л е  с л о в а ў 
А.Лукашэнкі, ва ўмо-
вах крызысу на ўсясь-
ве тным харчовым 
рынку Беларусь ня 
толькі можа гаранта-
ваць сваю харчовую 
бясьпеку, але і мае магчымасьць 
добра зарабіць. Зазначыўшы, што 
летась за межы Беларусі прадад-
зена сельгаспрадукцыі больш як 
на $2 млрд., прэзыдэнт заявіў, 

што аб’ём яе экспарту можна 
падвоіць.

На  р э а л і з а ц ы ю  п р а г р а м ы 
разьвіцьця вёскі ў 2005—2007 га-
дах скіравана каля Br46 трлн., або 
125% да прадугледжанага аб’ёму 
фінансаваньня. Разам з тым, як за-
значыў кіраўнік дзяржавы, за тры 
гады прырост сельгаспрадукцыі ў 
краіне склаў толькі 12,2% пры за-
даньні 21-27%.

Эканамісты адзначаюць, што бе-
ларуская сельская гаспадарка хаця 
й палепшыла свае паказьнікі, але 
застаецца малаэфэктыўнай, нерэ-
фармаванай. Некаторыя віды хар-
чаваньня экспартуюцца ў Расею 
са стратамі, бо іх сабекошт пера-

вышае цану 
продажу. 
Канкураваць 
н а  р ы н к у 
Эўразьвязу 
беларускім 
вытворцам 
пагатоў праб-
лематычна.

Увогуле ж 
зьнешняя 
эканамічная 
кан’юнкту-

ра спрыяе Беларусі. Так, сёле-
та ў першым паўгодзьдзі краіна 
павялічыла выручку ад экспар-
ту калійных угнаеньняў амаль 
у 2,5 раза. Прычына — рэзкае 

падвышэньне цэнаў на ўсясьвет-
ным рынку калійных ўгнаеньняў. 
Яшчэ адной важнай крыніцай 
валютнай выручкі ёсьць экспарт 
нафтапрадуктаў.

Паводле афіцыйных зьвестак, 
рэальны заробак у краіне за пер-
шае паўгодзьдзе вырас на 8,4%. 
Намінальны налічаны сярэдняме-
сячны заробак у чэрвені дасягнуў 
Br892,4 тыс., або $418,8. Плянуецца, 
што ў сьнежні сярэднямесячны за-
робак складзе Br966 тыс., або $460 
у эквіваленце.

Адметна, што рост прадукцый-
насьці працы ў першым паўгодзьдзі 
на 1,8 працэнтнага пункту перася-
гае рост рэальнага заробку. Раней 
незалежныя эканамісты крыты-
кавалі ўрад за тое, што заробкі 
растуць хутчэй, чым прадукцый-
насьць працы.

Разам з тым, галаўным болем 
ураду стала інфляцыя. Чыноўнікі 
прызнаюць, што паводле вынікаў 
году яна можа скласьці 14% 
(паказьнік за шэсьць месяцаў 
— 7,3%).

Паводле афіцыйных зьвестак, 
тэмп росту замежных інвэсты-
цыяў у эканоміку Беларусі ў пер-
шым паўгодзьдзі склаў 280% да та-
кога ж леташняга пэрыяду. Аднак 
іх удзельная вага ў агульным аб’ёме 
інвестыцыяў застаецца вельмі 
нізкай — 1,4%. У асноўны капітал 

з замежных крыніцаў у студзені — 
чэрвені скіравана $233,4 млн.

Адыходзячы ад ранейшых ідэа-
лягічных прынцыпаў, беларускія 
ўлады мусяць усё шырэй пускаць у 
краіну замежны капітал. Так, най-
буйнейшы турэцкі апэратар сота-
вай сувязі кампанія “Turkcell” на-
бывае 80% акцыяў ЗАТ “Беларуская 
сетка тэлекамунікацыяў” (“БеСТ”). 
20% акцыяў застаюцца за бела-
рускім бокам. Адпаведная дамова 
падпісаная 29 ліпеня ў Менску.

Паводле інфармацыі афіцыйных 
крыніцаў, аплата праводзіцца ў 
тры этапы і агулам беларускі бок 
атрымае 600 млн. даляраў. Апрача 
таго, «Турксэл» мае намер дадатко-
ва інвэставаць 400 млн. даляраў у 
разьвіцьцё сеткі.

Варта зазначыць, што гэтая ўго-
да дастаткова шырока асьвятля-
лася беларускімі дзяржаўнымі 
мэдыямі. Улада ў пэўнай ступені 
ўлічыла крытыку, выкліканую ле-
ташнім “ціхім” продажам кампаніі 
“Telekom Austria” акцыяў іншага 
сотавага апэратара — “Velcom”.

ПАЛІТЫКА Ű АФІЦЫЙНА Ű АПАЗЫЦЫЯ Ű
АДКБ 
рыхтуе 
новую 
вайсковую 
структуру

Пра стварэньне структуры, 
якая будзе адказам на 
элемэнты амэрыканскага 
супрацьракетнага шчыта 
ў Эўропе, заявіў сакратар 
арганізацыі Дамова аб 
калектыўнай бясьпецы 
Мікалай Бардзюжа. 

Ён паінфармаваў, што новая вай-
сковая структура будзе разьмешча-
на на заходніх межах краін-сябро-
вак арганізацыі — Беларусі й Расеі.

Мікалай Бардзюжа сказаў, што 
кожную сыстэму, якая створана 
пад выглядам абароннай, можна 
ператварыць у нападную. Менавіта 
такі непакой выклікае разьмяш-
чэньне элемэнтаў амэрыканскага 
супрацьракетнага шчыта на тэры-
торыі Польшчы й Чэхіі. «Безумоўна, 
гэта вельмі сур'ёзна ўплывае на 
бясьпеку й, вядома, мы ўлічваем 
гэта ў сваёй дзейнасьці,» — зазна-
чыў у інтэрвію расейскай «Газэце» 
Бардзюжа.

МУС Беларусі ўводзіць 
надзвычайныя 
патрабаваньні да 
правядзеньня масавых 
мерапрыемстваў

Усіх удзельнікаў будуць па 
некалькі разоў правяраць 
на наяўнасьць выбухоўкі.

Міністэрства ўнутраных спра-
ваў Беларусі паведаміла, што 
зьмяніліся стандарты бясьпекі для 
правядзеньня масавых мерапрыем-
стваў. Новыя правілы непасрэдна 
зьвязаныя з выбухам у Менску 4 
ліпеня ў часе сьвяточнага канцэр-
ту на Дзень Незалежнасьці.

Цяпер месца правядзеньня ме-
рапрыемства мусяць атачаць пе-
расоўныя агароджы, а кожны ўва-
ход будзе абсталяваны рамкавым 
мэталашукальнікам, празь які 
мусіць прайсьці кожны ўдзельнік. 

КДБ дапытвае жонак 
апазыцыянэраў

Пад увагу КДБ трапілі 
Алена Каваленка і Іна 
Берніковіч — жонкі 
дэмакратычных актывістаў, 
настаўніцы хіміі і біялёгіі 
паводле адукацыі. Іх 
распытвалі пра выбухі 
ў Менску 4 ліпеня.

Настаўніцу віцебскай сярэдняй 
школы № 31 Алену Каваленку, 
жонку сябра Канс эрватыўна-
Хрысьціянскай партыі БНФ Сяргея 
Каваленкі, апыталі праз тэлефон. 
Мужчына, які назваўся супра-
цоўнікам КДБ, цікавіўся тым, ці 
не была сям'я Каваленкаў у Менску 
ў ноч з 3 на 4 ліпеня. Таксама 
ён прасіў ўзгадаць, ці не прасілі 
вучні спадарыні Алены патлума-
чыць, як вырабляць выбухоўку. 
Напрыканцы размовы жанчыне 
далі зразумець, што КДБ адсочвае 
праявы апазыцыйнай дзейнасьці 
яе мужа Сяргея.

Падобная ж размова адбыла-
ся ў Глыбоцкім райаддзеле КДБ з 
настаўніцай Вярхнянскай база-
вай школы Інай Берніковіч, жон-
кай намесьніка старшыні аблас-
ной суполкі Партыі БНФ Яраслава 

Такім чынам, унутры агароджы 
ня будзе «неправераных» людзей. 
Таксама месца правядзеньня ме-
рапрыемства будзе падзяляцца 
на ўмоўныя квадраты, якія зама-
цуюць за пэўнымі міліцыянтамі. 
Пэрыядычна кожны міліцыянт 
будзе праходзіць у натоўпе і пра-
вяраць людзей мабільнымі мэта-
лашукальнікамі. Варта зазначыць, 
што згаданыя захады бясьпекі ўжо 
былі выпрабаваныя ў Віцебску ў 
часе правядзеньня «Славянскага 
базару». Яны выклікалі незадаволе-
насьць людзей, бо з-за падрабязнай 
праверкі гледачоў уваход на кан-
цэртныя пляцоўкі быў вельмі па-
вольным. Дэтэктары спрацоўвалі 
і на мэталічныя гузікі, і на дзягі, і 
на ключы ад хаты.

Апроч кантролю мэталадэтэк-
тарамі, цяпер масавыя мерапры-
емствы мусяць кантралявацца і 
празь відэакамэры. Міліцыянты 
адзначылі, што камэрамі будзе 
ахоплівацца ня толькі непасрэднае 
месца правядзеньня мерапрыемст-
ва, але і прылеглая тэрыторыя.

Яшчэ адна навіна — татальны 
візуальны «кантроль фізычнага 
стану людзей», які павінен адсеяць 
п'яных і агрэсыўных удзельнікаў 
мерапрыемства, а таксама тых, хто 
мае з сабой алькагольныя напоі.

3

www.Belarus-Live.eu

25.07.2008 — — 31.07.2008



ЭКАНОМІКА Ű
КУЛЬТУРА Ű

ГРАМАДЗТВА Ű

БеСТ пра-
дадзены 
туркам

Мабільная 
тэлекам-
панія БеСТ 

амаль цалкам прададзеная 
туркам. Беларускія ўлады 
падпісалі дамову аб прода-
жы 80% акцыяў мабільнага 
апэратара БеСТ турэц-
кай кампаніі Turkcell.

Як інфармуе Міністэрства су-
вязі й інфармацыі, сума прадад-
зеных акцыяў складае 500 мільё-
наў даляраў. Дадатковыя 100 
мільёнаў даляраў турэцкі апэра-
тар выплаціць беларускім уладам 
у выпадку прыбытковага балян-
су кампаніі цягам першага году 
працы, інфармуе агенцтва РИА 
«Новости».

Конкурс малюнкаў на 
асфальце ў Салігорску

У нядзелю 27 ліпеня ў 
Салігорску адбыўся конкурс 
малюнкаў на асфальце, 
прысьвечаны гадавіне 
прыняцьця Дэклярацыі аб 
сувэрэнітэце БССР. Гэта 
ўжо традыцыйны конкурс, 
які ладзяць мясцовыя 
актывісты «Маладога 
фронту». Сёлетняя імпрэза 
праходзіла трэці год запар.

Сярод найлепшых малюнкаў 
былі адзначаныя выявы князя 
Альгерда, Чырвонага касьцёлу ў 
Менску, Пагоні. Пераможцы атры-
малі падарункі.

Як кажуць маладафронтаўцы, 
штогод да іх конкурсу далучаец-
ца ўсё болей людзей, у тым ліку 

Беларусы хочуць 
быць дызайнэрамі 
й псыхолягамі

На 1 месца 
па спэцыяль-
насьці «ды-
зайн» у БДУ 
прэтэндуюць 
16 чалавек.

Найвышэйшы 
к о н к у р с  у 
БДУ сёлета за-
фіксаваны на 

Берніковіча. Супрацоўнікаў КДБ 
таксама цікавіла, дзе была сям'я ў 
ноч менскага выбуху і ці не рас-
пытвалі Іну Берніковіч пра выбу-
ховыя рэчывы сябры мужа, якія 
цяпер зьбіраюць подпісы за вы-
лучэньне Яраслава Берніковіча на 
кандыдата ў дэпутаты.

Радыё Свабода

Са словаў міністра сувязі й 
інфармацыі Мікалая Панцялеева, 
продаж БеСТа стаў вельмі важнай 
падзеяй на тэлекамунікацыйным 
рынку краіны. «Я думаю, што ў 
будучыні барацьба будзе весьціся 
ня шляхам змаганьня за абанэнта, 
але за кошт новага аб'ёму паслугаў 
пры выкарыстоўваньні новых тэх-
налёгіяў і новых сэрвісаў,» — за-
значыў Мікалай Панцялееў.

Нага даем,  мабільны апэра-
тар БеСТ быў зарэгістраваны ў 
Беларусі ў канцы 2004 году. На гэты 
момант паслугамі сеткі карыстаец-
ца каля 187 тысяч чалавек. Сувязь 
БеСТ даступная на 26,3% тэрыто-
рыі Беларусі.

гуманітарным факультэце. Ажно 
16 чалавек прэтэндуе на 1 студэнц-
кае месца.

Сярод іншых папулярных спэ-
цыяльнасьцяў — псыхалёгія (6 
чалавек на месца), міжнародныя 
адносіны. Агульны конкурс абіту-
рыентаў на дзённую бясплатную 
форму навучаньня ў гэтым годзе 
склаў 2,6 чалавек на месца.

звычайных мінакоў. Конкурс у 
цэнтры Салігорску прайшоў даволі 
спакойна. Супрацоўнікі міліцыі 
толькі спраўджвалі пашпарты ў 
асобаў, што рабілі здымкі. Малюнкі 
на салігорскай плошчы можна 
было паглядзець цягам некалькіх 
гадзінаў. Пасьля спэцтэхніка змыла 
малюнкі з асфальту.

There are various sites devoted to events 
in Belarus, which are, however, little 

known in Western Europe, and among 
people dealing with politics towards 
Belarus who do not understand the 

Russian or Belarusian languages.

The site belarus-live fills this gap. The site 
allows to order weekly reception of news 
in English, Polish, Belarusian, Russian.

